
EUDELEN EKARPENAK AURRETIKO GALDESORTARI 
Partaidetza Foru Arau berriaren  idazketa prozesuan hasieratik eritzia emateko aukera eskaintzea eskertzen dugu, nahiz eta ondoren egingo ditugun ekarpenen asmoa ez den gai garrantzitsu guztiei erantzuna ematea. EUDELen lan esparruari dagokionez, jadanik garatua dagoen zirriborro bati buruzko kontsulta egitea eraginkorragoa izango da, beraz arauaren lehen zirriborro bat dagoenean, Eudelen Partaidetza Batzordearen lankidetza aktibatuko dugu. Lehen komentario hauek Arlo Teknikotik zuzenduak daude.
Garrantzitsua iruditzen zaigu, galde sorta honetan jorratzen diren gai asko, Euskadiko Udalerri Lege berria izango denak ere landuko dituela adieraztea, eta ezinbestekoa da bi legeek elkarren artean koherentzia edukitzea. Gainera udalerri legearen lehen zirriborroa otsailerako espero dela kontutan hartuta, herritarren partaidetzari buruz bi testuak diotena alderatzea posible litzateke.
Bestalde, gure ustez ezanguratsua litzateke testu legal garrantzitsuak eta berdintasun politikak kontutan hartzea. Genero mainstreaming ikuspegiak, politika publikoetan aldarrikatzen duen berdintasuna kontutan hartuz, partaidetza politikek aintzakotzat hartu behar dute genero ikuspegia. (Maila guztietan prozesuaren helburuen definizioan, talde teknikoaren osaketan, partaideen hautaketan, eta lanaren fase ezberdinak garatzeko orduan). Oraindik ere emakumeen partaidetza defizit haundia dago politikagintzan eta gutxien ordezkaturik dauden emakumeen kasuan diskriminazio bikoitza eman ohi da. (Adibidez: etorkinak edo ezgaituak diren emakumeak etb…). Gai honi buruz ikerketa batzuk argitaratu dira dagoeneko, eta proiektu batzuk garatu, beraz arau mota hauetan elementu berritzaile hau barneratzea litzateke kontua. 
1. PARTAIDETZARI BURUZKO IKUSPEGI OROKORRA

Gure ustez, testuak garbi utzi behar luke ezin dela “Herritarren Partaidetza” kontsideratu edozein informazio mekanismo. Informazioa eta komunikazioa nahitaezko baldintza badira ere edozein partaidetza prozesutan, ez dira nahikoa baldintza.
EUDELek garatu eta 2009an argitaratu zen, Nola egin kalitatezko partaidetza prozesu bat gidaliburu praktikoan agertzen den moduan, partaidetza prozesu bat ez da momentu bat, momentu eta ekintza jarraituak baizik.
Bestalde, parte hartzaile adjetiboak pertsona/erakunde ezberdinek, parte hartu, inplikatu, eztabaidatu eta proposatu egiten dutela, inplikatzen du. Beraz herritarrekiko informazio mekanismo soil bat ezin daiteke partaidetza prozesu kontsideratu.
2. INFORMAZIO, KONTSULTA EDO BERRESPEN IZAERAKO PROZEDURAK?
Kontsulta edo erabakigarri motako prozedura izango litzatekela ulertzen dugu, nahiz eta inoiz ez luketen eskumena duten agintaritza politikoen erantzukizuna ordezkatuko. Herritarren partaidetza ez da gobernu ordezkatzaile ereduaren alternatiba bezela sortzen, baizik eta foru esparruan ematen diren politikak hobetzeko baliabide bezela.
Partaidetza prozesuek kontsulta izaera edukitzeak, ez du esan nahi foru agintariek, egin diren proposamen eta eztabaidak kontutan hartu behar ez dituztenik. Azkenean beraiek hartzen duten erabakia arrazoitu egin beharko dute. 

3. PARTAIDETZA PROZESUETAN ZE TRATAMENDU EMATEN ZAIO ESKAERA ESKUBIDEARI?
4. NORK ERABILI DEZAKE: HERRITAR, ELKARTE, UDALERRI, ERAGINDAKO BITARTEKARI…?
Eskaera eskubideari dagozkien arauak existitzen dira, beraz partaidetza metodologietan erabilia izateko agoen aukera aztertu beharko da.

5. ERREGISTRO BATEK EXISTITU BEHAR AL LUKE?
Maila lokal nahiz supra-lokalean existitzen diren arauetan, partaidetza prozesu espezifiko edo mekanismo egonkor ezberdinetan parte hartzeko interes eta eskubidea duten erakunde laguntzaile erregistro bat izan ohi da  Donostian adibidez, Erakunde Hiritar Erregistroa osatzen dute: “elkarte izaera duten pertsona juridiko, irabazi-asmorik gabeko eta elkarte eskubidea arautzen duen erregimen orokorraren arabera eratuak, kirol elkarte eta fundazio pribatuak”(egoitza edo jarduera nagusia udalerrian dutenak) 
Erregistro mota honek prozesu jakinetan parte hartu dezaketen herriko elkarteen ordezkaritza bermatzea du bere helburuen artean, eta elkarteei instituzioekin zuzeneko harremana izatea ahalbidetzen da.
Dena den, erregistroan izen ematea goian aipaturiko hiru erakunde mota horietara mugatzearen arriskua, populazioaren zati bat baztertzea da, ain zuzen ere berez ordezkatze politikaren mekonismoetara sarbide gutxien dutenak eta partaidetza prozesu hauek baliatu zitzazketenak bere erreibindikazio eta ardurak entzunarazteko. 
Etorkin edo jende gaztearen kasua da, adibidez, hainbat arrazoiengaitik elkartegintzan ohitura eta aukera gutxiago dituztenak. Ordezkatua ez egotea genero, bizi-ziklo, identitate, kultura aniztasun, egoera sozio-ekonomiko, gaitasun eta ezagutza maila bezelako faktoreen konbinazioaren ondorio izan ohi da, faktore isolatu bakar baten ondorio baino. Arriskua da, erregistroan izen ematen duten erakundeek, kolektiboak ordezkatzeko egokienak ez izatea, edo jokoan dauden interes anitzak hobekien isladatzen dituztenak ez izatea.
Partaidetza prozesutan parte hartzen duten erakunden erregistro sistema garatu ezkero, erizpide zabalak ezarri behar lirateke, formalizatu gabe dauden baino legalki eratuta dauden elkarteak bezain aktiboak izan daitezken taldeak baztertuko ez dituena.
Formalizatu gabe dauden taldeak kontutan hartzeak ez du esan nahi, elkartegintza sustapenean esfortzu bat egin behar ez denik, ehun soziala indartu eta finkatzeko.
Bestalde, interesa agertu duten pertsonek, prozesu jakin batzutan (Ez guztietan nahitanaiez) jokatu dezaketen papela definitzea komeni da. Foru arau baten kasuan, gizabanakoen partaidetzak pisu gutxiago izango du, udalerri mailako prozesu batean baino. Azken honetan, gai jakin batean udalerrian erreferentzizko, entzutetzu edo funtsezko bitartekari diren gizabanakoak egon daitezke.
6. NOLA HAUTATZEN DIRA PARTAIDEAK?
Partaidetza prozesuan parte hartuko duten bitartekari hautaketa prozedura arau batean finkatzea, zaila iruditzen zaigu, batezere izaera iraunkorra ez duten prozesuetan, (aholku batzordeak kasu), tresna eta estrategia anitzak izan ohi bait dira. Dena den, ahalegin berezia egin behar litzateke, erabaki esparruetara sarbide mugatua duten persona eta taldeen partaidetza lortzeko, ondorengo erizpideak kontutan hartuta; generoa, adina, maila ekonomikoa, jatorria, ezgaitasuna, etb…

7. ZEIN TRESNAK DIRUDITE ERAGINKORRAGOAK?
8. ZEIN KASUTAN BAKOITZA?
Herritarren partaidetzaren ezaugarri eta helburuen ondorioz, kaltegarria litzateke egoera konkretuetan erabili daitezken prozesu motak era mugatu batean finkatzea. Partaidetza prozesu baten eraginkortasuna, faktore ezberdinen ondorio da, beraz ez da komeni aplikatu beharreko tresna katalogoa finkatzea (edo, era horretako katalogo bat planteatzen bada, ez litzateke zerrenda itxi bat bezela interpretatu behar, arau foralean aurreikusita ez dauden tresnen erabilera baztertzen duena)
Edozein kasutan, beharrezkoa da partaidetza mekanismo egonkor (adibidez, kontsulta lantaldeak) eta mekanismo espezifikoak, heburu konkretu baterako ad hoc diseinatua (adibidez, hirigintza proposamen baten kontsulta, baliabide publikoen esleipen kontsulta etb…) bereiztea komeni da, kontutan hartuta, udal erakundeek beren burua antolatzeko daukaten ahala.
Lehen kasuan, egun existitzen diren lantaldeek bere osaketa, funtzio eta funtzionamentua arauturik dituzte, lege, arau, ordenantza edo beste lege testu espezifikoak baliatuz. Datorren foru arauak kontutan hartu beharko ditu eta hobekuntzak planteatu. Mota honetako organu egonkorretan askotan beharrezkoak dira hobekuntza hauek, instituzionalak ez diren bitartekarien formalismoagaitik eta benetan ematen den partaidetza maila txikiagaitik.
Bigarren kasuan, tresna konkretuak gomendatu baino gehiago, partaidetza prozesu baten garapen estrategian oinarrizkoak diren pausoak eta nahitaezko baldintzak kontutan hartzea erabilgarria litzateke. Aurrez aipatu dugun EUDELen gidaliburu praktikoak "8+3 formula: Oinarrizko 8 pauso eta nahitaezko 3 baldintza" planteatzen ditu, ondoren aipatzen ditugunak:
· 1. Urratsa: Zergaitik nahi dugu partaidetza prozesua garatu?  Hau da partaidetza prozesua abian jartzearen zergatia ondo arrazoitu eta azaldu beharra dago.
· 2. Urratsa: Zertarako egiten dugu partaidetza prozesua?  Amankomuneko helmuga bat planteatu behar da, helburu orokorrak (aldatu nahi den errealitate soziala definitzen dute) eta helburu operatiboak (konkretuak, neurgarriak, ulergarriak) bereiztu behar dira. 
· 3. Urratsa: Nork hartuko du parte prozesuan? Arau batean zerrenda itxiak ezartzea egokia ez bada ere, partaidetzara gonbidapena egin eta deialdira ekarri nahi den bitartekari ezberdinen identifikazio fasearen garrantzia azpimarratu daiteke. Fase honetan, bitartekariek kolektiboak kuantitatiboki ordezkatzea bilatu beharrean, diskurtso ikuspegi eta iritzi ezberdinen islada izatea bilatu behar litzateke. Diskurtso ezberdinen arteko oreka berrikusi beharra dago, adin ezberdinak, gizon eta emakumeen oreka, gutxiengoen presentzia…
· 4. Urratsa: Zein dira joku arauak?:  Arau batzuk prozesuan lidergotik ezarriak daude, prozesuarekiko borondate politikoa agertzen dute. Baina beste arau batzuk, prozesua dinamizatzen duten pertsonak oinarri bezela hartuta diseinatzen dira, eta garbi utzi behar da, aldatu daitezken arauak diren- partaideen kontsentsuan bidez – ala ez. 
· 5. Urratsa: Nola eramango dugu aurrera?: Partaidetza prozesu guztietan aplikagarria den prozedura estandarrik ez dago, nahiz eta prozesu gehienetan ematen diren, 7 oinarrizko fase bereizi daitezken: a)Metodologi eta politika markoa b) Ikuspuntu ezberdinetatik, azterketa c) hausnarketa d)jarduera proposamen ezberdinak garatu e) erabakiak hartu f) itzulketa g) Ekintzen ezarpena.  

· 6. Urratsa: Noiz egingo dugu prozesua? Denbora eta erritmoak: Denbora eta erritmoak lantaldea osatuko duten bitartekarien ezaugarrietara egokitzea ezinbestekoa da, eta onartu beharra dago, askotan herritarren erritmoak askotan administraziotik inposatu nahi diren epeen ondorioz gainditurik ikusten direla, beren politika eta administrazio erritmoetan zentratuta. 
· 7. Urratsa: Non egingo da? Lekuak. Lan eta bilera lekuen hautaketak, berebiziko garrantzia du, parte hartzera gonbidaturiko pertsonen erantzunean. 

· 8. Urratsa: Ze baliabide erabiliko ditugu? Dudarik gabe, partaidetza prozesu baten arrakastarako oinarrizkoa den gaia, giza bailiabide (esperientzia eta trebakuntza espezifikoa duena), baliabide material, IKTen erabilera, etb.
Bestalde, EUDELen gidaliburuak partaidetza prozesutan beharrezkoak diren hiru baldintza azpimarratzen ditu:

· Informazio eta komunikazioa: Parte hartzen duten pertsonen inplikazio eta partaidetza mailaren arabera informazio maila ezberdinak daude. Lehen maila bat, herritarren informazio eta feedbacka, bigarren maila, aktiboak diren partaideen trebakuntza eta prestakuntza barneratzen duena; hirugarren maila prozesuan jarraipen eta ebaluaketa egiteko ebaluaketa adierazleak barneratzen dituena. 
· Jarraipena eta ebaluaketa, etengabeko hobekuntza eta ebaluaketa jarraia bezela ulertuta.

EUDELen gidaliburuko 8+3 formula kontutan hartu.

· Konpromezuak: lidergo bideratzailea, prozesu liderran elkarrizketa eta itzulera, parte hartzen duten bitartekari ezberdinen amankomuneko erantzunkizuna, partaidetza prozesua partaidetzarako trebakuntza prozesu bezela eta ez marketing tresna soil bezala. 
9. NORK ERABAKITZEN DU KASU BAKOITZEAN ZE TRESNA DEN EGOKIENA?

Normalean, erabakia prozesuaren lidergoa duten eta partaidetzara gonbidatzen duten erakundeei dagokie, nahiz eta partaideak hasierako fasetik inplikatzea komeni den, metodologi arloko puntu batzuk adostu eta negoziatzeko.
10. ESPERIMENTAZIO EPE BATEN ONDOREN, ARAUA BERRIKUSTEA KOMENIGARRIA AL DA?

Bai, komenigarria litzateke arauaren aplikazio eta berrikuspen epe bat finkatzea, lehen urteetan bildutako esperientziak baliatuz. 

11. ARAU IRAGANKOR MODUAN PLANTEATZEA ONA AL DA?
12. PARTAIDEENTZAKO DIRULAGUNTZA ESPEZIFIKOAK, BAI ALA EZ, ARAUAK JORRATU BEHARREKO GAIA AL DA?
Aldundi esparruan kokaturik herritarren partaidetzan sustapena baliabide ezberdinekin egin liteke: 

· Partaidetza prozesuak sustatzen dituzten erakundeei subentzioak: udaletxe, elkarte… 

· Herritarren partaidetza alorrean prestakuntza programak Gipuzkoako Foru Aldundiko pertsonal politiko eta teknikoari. 

· Herritarren partaidetza alorrean prestakuntza erakunde laguntzaile eta biztanleriari orokorrean.

· Behatoki edo antzeko bat sortu esperientzi interesgarriak jasoko dituena.

· Herritarren partaidetza sareen sustapena udalerri mailan

13. PARTAIDETZA AGINTARITZA BATEK EXISTITU BEHAR AL LUKE?
14. ZUZENDARITZA MODUKO FIGURA BAT EGOKIA AL LITZATEKE?
Araua eta herritarren partaidetza sustapenereko mekanismo ezberdinak sortzen diren einean, ezarritako programa eta arauaren aplikazioa kudeatuko duen agintaritza bat sortu behar da, bai partaidetza Zuzendaritza izan edo bai beste azpiegitura bat.

Partaidetza agintaritza honek hartu dezaken forma konkretua baino garrantsitzuagoa da, lana egoki egin dezan, baliabide eta partaidetza alorrean trebaturiko pertsonal teknikoa eskeintzea. (unibertsitate mailan edo lan esperientziagatik). 

